
Tungadevyah Aratrikam

తుఙ్గాదేవ్యాః  ఆరాత్రికమ్

పద్యావలిః ।
జయ జయ తుఙ్గతరఙ్గిణి  , జయ జయ తుఙ్గే మాతః,
శ‍ృఙ్గాచలకృతసఙ్గే  సకలైనోభఙ్గే  ॥ (జయ తుఙ్గే మాతః)
మజ్జజ్జనసన్తారిణి   విద్వజ్జనపూజ్యే  (అమ్బ)
శమదమముఖగుణదాయిని నమతామభయకరి ॥ (జయ తుఙ్గే మాతః)
భక్తజనైరుత్తీర్ణే  మధురోదకపూర్ణే (భృశ)
శాన్తతరఙ్గాకీర్ణే  మాం పాహి సువర్ణే ॥ (జయ తుఙ్గే మాతః)
గఙ్గామూలోద్భూతే  భద్రాసహజాతే  (అమ్బ)
పూరితవాఞ్ఛితజాతే తారితలోకతతే ॥ (జయ తుఙ్గే మాతః)
బుధవరసేవితపాదే నతజనసన్మతిదే (అమ్బ)
శ్రీశఙ్కరముఖసద్గురు   సేవితనిజసలిలే ॥ (జయ తుఙ్గే మాతః)

